
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
8ዕጵክ” মানিক রচনাসমগ্ৰ
মানিক বন্দ্যোপাধ্যায়ের ডায়েরির দু-এক পৃষ্ঠায় চিহ্ন উপন্যাসটির কয়েকটি উল্লেখ আছে। ১৯৫২ খ্রিস্টাব্দে চিহ্ন উপন্যাসের দ্বিতীয় সংস্করণ প্ৰকাশ সম্পর্কে প্রথম প্রকাশক বসুমতী সাহিত্য মন্দির ও অন্যান্য প্ৰকাশকের মনোভাব-বিষয়ক এই উল্লেখটি গুরুত্ব দাবি করে :
[ ৪ জানুয়ারি ১৯৫২ শুক্রবার |
বসুমতীতে খোঁজ নিতে গেলাম চিহ্ন সম্পর্কে। বইখানা নাকি ৮/১০ কপি আছে--তবে বসুমতী আবার ছাপবে কি না কদিন পরে জানাবে। তারাশঙ্কর আর আমার বই নিয়ে পরীক্ষা নাকি ব্যর্থ হয়েছে—বসুমতীর পাঠকের বাজারে আমাদের চাহিদা নেই ।
কথাটা আমি অনেকদিন থেকে জানতাম। বাংলার পাঠক সমাজ স্পষ্ট তিন-ভাগে ভাগ করা ; উচ্চশিক্ষিত বিদেশি প্রভাব পুষ্ট এক ভাগ, যারা কালচার’ ‘কালচার’ করে, সাধারণ শিক্ষিত মধ্যবিত্ত সমাজ আর নীচের তলার অল্প শিক্ষিত রক্ষণশীল সমাজ। সাহিত্য করতে নেমে এই বুচিভেদ সম্পর্কে আজি সচেতন না হয়ে উপায় নেই । ফিরবার পথে মনোজাবাবু ‘চিহ্ন” ২য় সং নিতে রাজি হলেন না---উনি একটু প্ৰগতি বিরোধের দিকে যাচ্ছেন। }
( অপ্রকাশিত মানিক বন্দোপাধ্যায়, পৃ. ১৫৯-৬০ )
১৯৫৩ খ্রিষ্টাব্দে চিহ্ন উপন্যাসটি চেক ভাষায় অনুবাদ সম্পর্কে আলোচনার সংবাদও ডায়েরি থেকে পাওয়া যায় এবং সে বাবদ অর্থপ্ৰাপ্তিরও উল্লেখ আছে। উক্ত উপন্যাসের চেক-সংস্করণ প্ৰকাশ TriC-6 Czechoslovak Theatrical and Literary Agency-3 ics (atricts fairia সম্পাদিত হয়। তবে যুগান্তর চক্ৰবতী জানিয়েছেন, অন্যান্য কাগজপত্র থেকে যতদূর জানা যায়, উপন্যাসটির আয়তন পৃথক গ্ৰন্থ হিসাবে প্রকাশের উপযোগী না-হওয়ায়, চিহ্ন শেষ পর্যন্ত চেকভাষায় প্রকাশিত লেখকের একটি গল্পসংকলনের অন্তর্ভুক্ত হয়। (অপ্ৰকাশিত মানিক বন্দ্যোপাধ্যায়, পৃ. ৩৯৬) পূর্বোল্লিখিত চেক-ভাষায় প্রকাশিত মানিক বন্দ্যোপাধ্যায়ের গল্প সংকলন A Jimé Providky (Praha, ১৯৫৬) গ্রন্থে লেখকের ১৬টি গল্পসহ চিহ্ন উপন্যাসটি স্থান পেয়েছে। সবগুলিরই অনুবাদক অজিত মজুমদার।
সম্পাদকমণ্ডলী

		 এই পাতা শেষ সম্পাদিত হয়েছে ১০:৫৪টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

